
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2003 ԹՎԱԿԱՆԻ ՕԳՈՍՏՈՍԻ  14-ի N 1110-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով Հայաստանի Հանրապետության Ջրային օրենսգրքի 10-րդ հոդվածի 3-րդ և 121-րդ հոդվածի 6-րդ մասի 4-րդ կետերը, <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասը Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2003 թվականի օգոստոսի 14-ի <<Ջրային ռեսուրսների վրա տնտեսական գործունեության հետևանքով առաջացած ազդեցության գնահատման կարգը հաստատելու մասին>> N 1110-Ն որոշման /այսուհետ որոշում/ մեջ կատարել հետևյալ փոփոխությունները.

1) Որոշման 1-ին կետով հաստատված կարգի

ա) 19-րդ կետը շարադրել հետևյալ խմբագրությամբ` 

<<19. Ջրի անտնտեսվար և (կամ) ոչ նպատակային և (կամ) առանց ջրօգտագործման թույլտվության և (կամ) ջրօգտագործման թույլտվությունից ավել  ջրային ռեսուրսների ջրառի իրականացման հետևանքով  ջրային ռեսուրսների վրա տնտեսական ազդեցության գնահատման հաշվարկներում 1 խոր. մետր ստորերկրյա ջրի արժեքն է 15 դրամ, իսկ 1 խոր. մետր մակերևութային ջրի արժեքը` 5 դրամ:

 Սույն կարգի իմաստով  ջրի անտնտեսվար օգտագործում է համարվում ջրային ռեսուրսների հյուծում, ջրապահպան ռեժիմի խախտում առաջացնող, ջրերի ստանդարտների և (կամ) ջրօգտագործման թույլտվության այլ պայմանների խախտմամբ (կատարումը չապահովող) ջրառի իրականացումը >>.

բ) . 20-րդ կետը շարադրել հետևյալ խմբագրությամբ.

 <<20. Սույն կարգը կիրառվում է`

ա) ՀՀ ջրային օրենսդրության իրավախախտումների հետևանքով ջրային ռեսուրսներին պատճառված վնասները հաշվարկելու համար.

բ) շրջակա միջավայրի վրա ազդեցության գնահատման նախագծերի տեխնիկատնտեսական հաշվարկների նպատակով >> 

2) Սույն որոշումն ուժի մեջ է մտնում պաշտոնական հրապարակման հաջորդ օրվանից:

ՀԻՄՆԱՎՈՐՈՒՄ
<< Հայաստանի Հանրապետության  կառավարության 2003 թվականի Օգոստոսի 14-Ի N 1110-Ն որոշման մեջ փոփոխություններ կատարելու մասին ՀՀ կառավարության որոշման ընդունման

1. ՀՀ կառավարության որոշման  ընդունման   անհրաժեշտությունը (նպատակը)

       Իրավական ակտի ընդունման նպատակն է կարգավորել  գործնականում հանդիպող` ջրային ռեսուրսների օգտագործման դեպքերի ժամանակ ջրային ռեսուրսների վրա տնտեսական գործունեության հետևանքով առաջացած գնահատման մեխանիզմները, ամրագրել տվյալ  ոլորտում պետական  լիազոր մարմնի իրավասությունները: 
Որոշման ընդունումը բխում է Հայաստանի Հանրապետությունում ջրային ռեսուրսների գերշահագործման կանխարգելման անհրաժեշտությունից:  
2.Կարգավորման հարաբերությունների ներկա վիճակը և առկա խնդիրները
1. Գործող իրավական ակտը չի կարգավորում գործնականում հանդիպող` ջրային ռեսուրսների օգտագործման իրավիճակների իրական վիճակը:

2.  Գործող որոշմամբ տնտեսական վնասի հաշվարկման հիմքում չէր դրված առանց լիազոր մարմնի թույլտվության ջրօգտագործման  իրականացման պարագայում հաշվարկի մեթոդիկան:

3. Առկա խնդիրների առաջարկվող լուծումները
4. Կարգավորման առարկան
5.Ակնկալվող արդյունքները
Տ Ե Ղ Ե Կ Ա Ն Ք
<< Հայաստանի Հանրապետության  կառավարության 2003 թվականի Օգոստոսի 14-Ի N 1110-Ն որոշման մեջ փոփոխություններ կատարելու մասին>> ՀՀ կառավարության որոշման ընդունմանՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու  անհրաժեշտության  բացակայության մասին
<< Հայաստանի Հանրապետության  կառավարության 2003 թվականի Օգոստոսի 14-Ի N 1110-Ն որոշման մեջ փոփոխություններ կատարելու մասին>> ՀՀ կառավարության որոշման ընդունման կապակցությամբ այլ իրավական ակտերում փոփոխություններ կատարելու  անհրաժեշտություն  չի առաջանում:

Տ Ե Ղ Ե Կ Ա Ն Ք
<< Հայաստանի Հանրապետության  կառավարության 2003 թվականի Օգոստոսի 14-Ի N 1110-Ն որոշման մեջ փոփոխություններ կատարելու մասին ՀՀ կառավարության որոշման կապակցությամբ ՀՀ պետական բյուջեում  ծախսերի և եկամուտների էական ավելացման և նվազեցման մասին
<< Հայաստանի Հանրապետության  կառավարության 2003 թվականի Օգոստոսի 14-Ի N 1110-Ն որոշման մեջ փոփոխություններ կատարելու մասին ՀՀ կառավարության որոշման ընդունմամբ ՀՀ պետական բյուջեի ծախսային մասում չի նախատեսվում  փոփոխություններ, իսկ  եկամուտների մասում կապահովի մոտ 200-300 մլն դրամի  ավելացում:

